
Жоба өзектілігі 

 

Мұнай өңдеу зауыттарының (МӨЗ) ауқымды жанама 

өнімдерін – технологиялық газдардың С4-С10 олефиндерін 

ұтымды пайдалану мәселесі өте өзекті және үлкен 

практикалық мәнге ие. 

Жоба көміртек оксидінің төмен қысымында металл 

комплексті катализаторлардың қатысуымен мұнай өңдеу 

газдарының С4-С10 олефиндерін көміртегі тотығымен және 

спирттермен карбонилдеу жолымен карбон 

қышқылдарының практикалық құнды күрделі эфирлерін 

синтездеудің ғылыми негіздерін әзірлеуді ұсынады. 

Жоба мақсаты 

 

Карбон қышқылдарының іс жүзінде құнды күрделі 

эфирлерін, яғни биологиялық белсенді дәрілік заттарды, 

хош иісті заттарды, еріткіштерді және т. б. синтездеу үшін 

қолданылатын С4-С10 олефиндерін металкомплексті 

гидроалкоксикарбонилдеудің ғылыми негіздерін әзірлеу. 

Жоба міндеттері Тапсырма I. Үдерістің жұмсақ жағдайларында (СО 

қысымы 2,0 МПа жоғары емес, температура 100 °C жоғары 

емес) С4-С10  олефиндерінің гидроалкоксикарбонилдену 

реакциясы үшін фосфорорганикалық лигандтары және 

әртүрлі тұрақтандырғыштары мен промоторлары бар 

өтпелі металл кешендері негізінде жоғары тиімді 

каталитикалық жүйелерді жасау.  

Тапсырма II. Фосфорорганикалық лигандтары және 

әртүрлі тұрақтандырғыштары мен промоторлары бар 

өтпелі металл кешендері негізінде жасалған тиімді 

каталитикалық жүйелердің қатысуымен көміртегі 

тотығының төмен қысымында (≤ 2,0 МПа) С4-

С10  олефиндерінің гидроалкоксикарбонилдену 

реакциясының оңтайлы параметрлерін анықтау. 

Зерттелетін реакцияның кинетикасы мен механизмін 

зерттеу.  

Тапсырма III.  Олефиндердің гидроалкоксикарбонилденуі 

реакциясы үшін металл комплексті катализаторларды 

қайта пайдалану мүмкіндігі және процестің құнын 

төмендету үшін оларды регенерациялау әдістері. 

Тапсырма IV. Мұнай өңдеуден алынатын технологиялық 

газдардың олефиндерінен карбон қышқылдарының 

практикалық құнды күрделі эфирлерін алудың үлгілік 

зертханалық және технологиялық регламенттерін әзірлеу. 

Күтілетін және қол 

жеткізілген нәтижелер 

Күтілетін нәтижелер: 

- 2 мақала Web of Science деректер қорының алғашқы үш 

квартилінен (Q1, Q2, Q3) халықаралық рецензияланған 

журналдарда жарияланады. 

- 3 мақала Қазақстан Республикасы Білім және ғылым 

министрлігі Білім және ғылым сапасын қамтамасыз ету 

комитеті (КОКСОН) ұсынған журналдарда жарияланады. 

- «Қазақ университеті» баспасынан бір оқулық шығады. 



- Бір қорғау құжаты Қазақстан Республикасының патенті 

түрінде алынады 

Қол жеткізілген нәтижелер: 

- Алғаш рет октен-1 гидроэтоксикарбонилдеу реакциясы 

үшін үш компонентті жүйелердегі Pd және бос 

лигандтардың бірқатар фосфиндік кешендерінің 

салыстырмалы каталитикалық белсенділігі жүргізіліп, 

PdCl2(PPh3)2-PPh3-AlCl3 жүйесінің қатысуымен процесті 

жүргізу үшін оптималды жағдайлар (Т=1200С, РСО=5,0 

МПа, τ=5 сағат) анықталды, мақсатты өнімдердің шығымы 

88,5% жетті. 

- Құрамында промотор ретінде AlCl3 бар PdCl2(PPh3)2-

PPh3-AlCl3 үш компонентті жүйенің пентен-1 

гидроэтоксикарбонилдеу реакциясындағы каталитикалық 

белсенділігі анықталды. Реакция сызықты (капрон 

қышқылының этил эфирі (КҚЭЭ)) және тармақталған 

құрылымды (2-метилвалериан қышқылының этил эфирі 

(2-МВҚ-ЭЭ)) екі изомерлі өнімінің түзілуімен жүреді. 

Мақсатты өнімдердің шығымы (КҚЭЭ және 2-МВҚ-ЭЭ 

изомерлік эфирлерінің қосындысы) 74,72%-ға жететін 

оптималды реакция жағдайлары табылды. 

- Екі каталитикалық жүйенің қатысуымен гексен-1 

гидроалкоксикарбонилдену реакциясындағы әртүрлі 

спирттердің белсенділігі зерттелді: 1 Pd(PPh3)4-PPh3-TsOH 

(ментол, циклогексанол, этанол, пропанол, изо-пропанол, 

бутанол, изобутанол, бензил спирті) және 2. PdCl2(PPh3)2-

PPh3-AlCl3  (этанол, пропанол-1, бутанол-1, изоамил 

спирті, изобутанол, пентанол-1, аллил және терт-бутил 

спирті). 1-гексеннің гидропропоксикарбонилденуі және 

гидробутоксикарбонилденуі үшін процестің оптималды 

параметрлері (температура, қысым және реакция 

ұзақтығы) белгіленді, мақсатты өнімдердің шығымы 

сәйкесінше 91,78% және 91,55% жетеді. 

- Циклогексеннің гидроэтоксикарбонилдену реакциясында 

промотор ретінде құрамында AlCl3 бар PdCl2(PPh3)2-PPh3-

AlCl3 каталитикалық жүйесінің белсенділігі зерттеліп, 

оңтайлы параметрлері анықталды: 

[C6H10]:[C2H5OH]:[Pd]:[PPh3]:[AlCl3] = 870 :435:1:6:8, PCO = 

2,5 МПа, T = 120 ºC, τ = 6 сағ. Осы параметрлермен 

циклогексанкарбон қышқылы этил эфирінің шығымы 

85,2% құрады. 

- PdCl2(PPh3)2-PPh3-AlCl3 үш компонентті жүйені қолдану 

арқылы циклопентеннің гидроэтоксикарбонилденуі 

процесінің оңтайлы параметрлері анықталды. Бастапқы 

реагенттің молярлық қатынасында [C5H8]:[C2H5OH]=2:1, 

каталитикалық жүйе компонентінің молярлық 

қатынасында [Pd]:[PPh3]:[AlCl3]=1:6:10 қатынасында және 

Т=120°С, РСО =25 атм. және реакция ұзақтығы 𝜏=6 сағат 

болғанда, этил циклопентан карбоксилаты 75,74% 

шығыммен синтезделді. 

- PdCl2(PPh3)2-PPh3-AlCl3 үш компонентті каталитикалық 

жүйесінің қатысуымен циклогексеннің 



гидроэтоксикарбонилдену реакциясының механизмі 

ұсынылды. 

- PdCl2(PPh3)2-PPh3-AlCl3 жүйесінің қатысуымен 

циклогексенді гидроэтоксикарбонилдеу арқылы 

циклогексанкарбон қышқылының этил эфирін алу үшін 

зертханалық және технологиялық регламент әзірленді.  

